
   

 

 

 

 

 

 

 

Kavamatkunnin Tuhaqtitaujukhaq 

 

Inkam Taaksitigut Kukiitiirviit 

Aullaqtirvia Ublua:  Qitiqqaujarvia 1, 2026 
Nutqarvikhaa Ublua: Qitiqqautijuq 30, 2026 
Nunavunmi-tamaat 90 secs 

Havagviat Nunalingni Pivikhaqautitkut niuvailiqijunik havagviangit uqaudjijut 

Nunavunmiunun qajagijukhat munagidjutikharniklu nanminikharnik talvanga inkam 

taaksingit aulahimajut kukiittirviingit. Hapkua kukiittirviit turaaqhimajut inungnun kitut 

nutaangujut iniqtirnirmun taaksinik, ilaujut tikilihaaqtut uvalu hivuliqmik titiraqtuqtut, 

atuqtaujaaqtut tujurlugit qaritaujakkut upautiguvinluuniin. 

Atuqtauluaqtut taaksikkut kukiittirviit ilaujut: 

• Itquumajumik uqaqhimajut maningnik: Kukiktiujut uqagiaqaqtun 

angiklijumiqtitigiaqaqtun taaksingit utiqtiffaarutingnik tuniguvit nanminigijangnik 

maniliqidjutikharnik naunairutingnik. Una naunairutikhaq atuqtaugiaqaqtun 

pijaangat atukiutikharnik, allanguqtigijaangat taaksingit utiqtiffaaqhimajut 

pidjutikharnikluuniit, iniqtigijaangatluuniit ihuinaaqhimajunik utiqtitijaangat atirnik. 

• Pinirlukhimajunik EFILE-nik atiliurutikharnik mapiraanganik: Tuhaqtitakhat 

apiqhiniarunaqhijutit "atuliriangani" EFILE atiliurvikhat aturlugu turrarvikhaq. 

Hapkuat turrarvikhat pidjutauniarunaqhijut pivvialungittunik qaritaujakkuurutinik 

piliuqtauhimajut kukiktauplutik qaritaujakkuurutikhatit naunaitkutingnik. 

• Canada Revenue Agency (CRA) akiliqhijut tigumiakkut titirarvigiplugit: 

Iquplutik titiraqatigiiktut titiraqtauhimajut CRA-kunit tunihijut Interac e-transfer 

maningnik iliuraidjutikhamik. Hapkua tuhaqtidjutit ilaujut atadjutait 

maniliqiviungitunun makpirniinun atuqtaujut katitiriangini maniliqinikkut 

kangiqhidjutit. 

• GST-nik utiqtijutit atukiqtuutiluniit kukiittirviit: Kukiiktit tujuqtaaqtut 

naqitautikkut uvaluuniin qagitaujakkut uqaqhutik akiliqtugakhaqaqtutit GST 

utirutikhaanik uvaluuniin atukiutimik uvalu apiqhiblutit tunihilutit kangiqhidjutinik. 

Ukua CRA-tkut tujujuitait hapkua tuhaqtidjutit naqitautikkut qaritaujakuluuniin. 



 

ᑭᒃᑯᑐᐃᓐᓇᕐᓄᑦ ᑐᓴᒐᒃᓴᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 
Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 

 
Tuhaqtipkaijiit 

• Pinahuritpaktut CRA Maniliqidjutainut: Tuhaqtitakhat uqarniarunaqhijut 

ajuqhautiqarumik CRA atiliurvingnut imaalu apiqhilutit angmaqtirilutit imaaluuniit 

tunihilutit naunaitkutikhanik. Hapkua tuhaqtidjutit pijauhimajut pijaangni 

angmaqtiginikkut naunaitkutit. 

• Kinaudjutikkut kukiktauniq uvalu ihuinaagutikkut itkaptaaksitigut utigutit: 

Kukiktiujut atugiaqaqtun kukiktauhimajunik nanminigijainik naunairutingnik 

iniqtigijaangat itqumangitunik taaksingit utiqtitijukharnik atirnik. 

Qanuqtun Munarijukhaujutin Ilingnik 

• Naqittailugit atadjutit, angmaqlugit ilaliutihimajut kiuhuirlugitluuniin niriuktaungitut 

hivajautikkut titiraqhimajut qaritaujakuluuniin. 

• Atiliurlutit taffumunga CRA imaaluuniit EFILE ikajuutikhat talvuuna 

ilitarijauhimajut Kavamanga Kanatap qaritaujakkuurutaani (Canada.ca). 

• Munarivaglugit maniliqidjutit qakunguraikpat angiqtauhimangittunut 

hulipkaidjutikhanut. 

• Uqautigihuirlugit nanminirijatit maniliqinikkulluunniit naunaitkutit kiudjutigilugit 

tukhiqtauhimaittut tuhaqtitakhat. 

Ukpiruhukkuvit ihuinaaqtaujutit, hivajarlugit nunangni Piliihimatkut, maniliqiviit, ukua 

CRA-tkut ukualu Canadian Anti-Fraud Centre. 

Aallanik ilitturipkaidjutikhanik mikhaagun Ihuinaaqtailinikkut Tatqiqhiutimi 

tujurumaguvilluunniit niuviqpaktuni ihuigijaujumik, uqaqatigidjavan Niuviqtuliqijiit 

ihivriuqtiit uvani 1-866-223-8139 (akiittukkut), ConsumerProtection@gov.nu.ca 

pulaaqluguluuniin una Titirarlutit Ihuiguhuutimik makpiraq Nunavut Kavamanga 

qaritaujakkuurutaani. 

### 

Tuhaqtipkainikkut Uqarvigijakhaq:  

Ryleigh Hubert 

Angijukhiq Ajukhautaujunut Tuhaqtipkaidjutikhat Ajuittiakhimajuq 

Nunalingni Pivikhaqautikkut Havagvia 

867-222-4262 

RMcPherson2@gov.nu.ca 

https://www.gov.nu.ca/ikt/havagvirjuat-nanminirit-havaaghaqhiunirmunlu/niurutikhaliqinikkut-pihimaniq
mailto:RMcPherson2@gov.nu.ca

